Ang Pinangambahan ng Propeta £ sa kanyang Ummah
Ni Shaykh Abdul Muhsin bin Muhammad Al-Qasim

Imam at Khatib ng Masjid An-Nabawi

Biniyayaan ng Allah ang mga nilikha sa pamamagitan ng pagpadala niya ng ating
Propeta Muhammad #2 at Kanyang inipon sa kanyang mensahe ang mabuting balita

at pagbabala:

O Propeta, katotohanan, ikaw ay Aming ipinadala bilang saksi, at isang
tagapaghatid ng magandang balita, at isang tagapagbabala. At [bilang] isang nag-
aanyaya sa Allah sa pamamagitan ng Kanyang kapahintulutan, at isang
nagliliwanag na lampara.
At siya'y binigyan larawan ng Allah sa kanyang Mensahe ng
pinakakumpletong(paglalarawan): Sinabi ng Allah:

Katiyakang dumating na sa inyo ang isang Sugo [Muhammad] mula sa inyong mga

sarili [lahi]. Ikinalulungkot niya na kayo ay dumanas ng kahirapan. Siya ay



nagmamalasakit sa inyo [hangad niya na kayo ay mapatnubayanl; [at] sa mga
naniniwala, [siya ay] mabait, at maawain.

Ibig sabihin ay mabigat para sa kanya ang( mga bagay na) nahihirapan kayo.
{f’i‘b :,m,f}lbig sabihin ay (nagsisikap siya) para sa inyong gabay at nakakabigay

pakinabang sa inyo. {{i.o—j :)jj) &gg}ij\f}Sinabi ni At-tha’labiy Rahimahullah:

“Walang mahalaga sa kanya maliban kayo, dahil tunay na walang nagpapasaya sa kanya
maliban ang pagpasok ninyo sa Paraiso”

Nagmamalasik sa kanyang Ummah at nagbibigay payo sa kanila. At kabilang
sa pagiging ganap ng kanyang payo sa kanila ay ang pagpahayag sa kanyang Ummah
sa anumang pinangangambahan niya sa kanila mula sa mga (maling) paniniwala,
mabibigat na kautusan, pagtaboy ng tao (palayo) sa Islam, mundo at ang tentasyon
nito, mangyayari sa huling panahon at sa pagbabago ng kalagayan dito, at sa
kaparusahan sa mundo at kabilang buhay. At ang pagpahayag ng mga iyon sa
kanyang Ummah ay patunay lamang na sila (kanyang Ummah) ay susubukin, at
mangyayari (ang mga bagay na iyon) sa kanila.

At ang pinakamatinding pinangambahan ng Propeta ¥ sa kanyang Ummah
mula sa mga (maling) paniniwala ay ang makagawa sila ng riya/pakitang-tao sa

pamamagitan ng pagpaganda ng pagsamba alang-alang sa ibang tao. Kanyang sinabi:

“Ang lubos na nakakapangamba na siyang pinangangambahan ko sa inyo ay ang
Ash-Shirk Al-Asgar”. Kanilang sinabi: “Ano ba ang Ash-Shirk Al-Asgar O Propeta ng
Allah?”. Kanyang sinabi: “Ang Riya/pakitang-tao”. Inulat ni Ahmad.

Bagkus kanya itong pinangambahan higit pa sa kanyang pangangamba sa kanila

mula kay Maseh Ad-Dajjal, sinabi niya :

“Sasabihin ko ba sa inyo ang siyang lubos na pinanangamahan ko sa inyo higit pa
kay Maseh Ad-Dajjal?”. Kanilang sinabi: “Oo”. Kanyang sinabi: “Ang Ash-Shirk Al-
Khafiy(nakakubling shirk); ang tumayo ang isang lalaki at magdasal, at kanyang
pagandahin ang kanyang pagdarasal dahil sa tumitingin sa kanyang ang isang
lalaki”. Inulat ni Ahmad.

At kung ang kanyang pangamba sa kanila mula sa Ash-Shirk Al-Asgar ay
napakatindi, ano kaya sa palagay (natin) ang kanyang pangamba sa kanila mula sa

Ash-Shirk Al-Akbar. Sinabi ng Ibn Al-Qayyim rahimahullah:

“Ang Tawheed ang siyang pinakamalambot na bagay, pinakadalisay, pinakamalinis at
pinakamalinaw. Kaya’'t ang pinakamaliit na bagay ay makagasgas, marumihan at
maapektuhan ito. Ito’y katulad ng pinakamaputing damit, (na kung saan) nakakaapekto dito
ang pinakamaliit na dumi, at katulad rin ng napakalinaw na salamin (na kung saan) ang
pinakamaliit na dumi ay nakakaapekto dito”

At ang Shariah ng ating Propeta Muhammad # ay siyang pangwakas sa lahat
ng Shariah, ito’y itinangi sa pagiging ganap, magaan, at madali. Sinabi ng Allah:

At sa pamamagitan ng dakilang pundasyon na iyan ay pinadala ang Propeta # sa

Ummah na ito, kanyang sinabi %:

“Ako ay pinadala sa hanifa(Relihiyong pagsamba sa lisang Panginoon) na

madali/magaan”



Tunay na natakot ang Propeta # para sa kanyang Ummah mula sa anumang
salungat dito mula sa pagdurusa at paghihirap(sa mga kautusan), ibig sabihin ay ang
madagdagan sa kanila ang mga obligadong gawain na maging dahilan na hindi nila
ito kayanin, o ang dumami ang mga ipinag-utos sa kanila na maging dahilan na sila’y
magkaroon ng pagkukulang dito. Kaya’'t siya’y bumalik sa kanyang Panginoon sa
gabi ng Al-Isra wal-Mi'raj nang inobliga ang limampung Salah at siya’y humingi sa
Kanya(kanyang Panginoon) na ito’y bawasan para sa kanyang Ummah hangga’t ito’y
naging limang Salah. Pinagkaisahan ni Bhukary at Muslim.

At iniiwan niya ang ibang mga gawain (pagsamba) dahil sa pangamba na ito’y

iobliga sa kanila, sinabi ni Aisha radiyallahu anha:

“Tunay na ang Propeta # ay kanyang inifwan ang isang gawain samantalang ninanais niya
itong gawin, dahil sa takot na ito’y isagawa ng mga tao at maobliga sa kanila”. Pinagkaisahan
ni Bhukary at Muslim.

At maaring siya’y gumagawa ng isang mabuting gawain at ito’y mabigat, at
kapag mag-unahan na ang mga tao sa pagsagawa nito ay hindi niya ito isasagawa
kasama nila upang ito’y hindi maiobliga sa kanila. Siya’y tumayo (ng Salah At-
taraweeh) sa mga gabi ng Ramadan sa masjid at sumabay ang mga tao sa kanyang

Salah kaya’t hininto niya ang paglabas sa kanila at pagkatapos ay kanyang sinabi:

“Natakot akong maobliga ito sa inyo kaya’t hindi ninyo kayanin”. Pinagkaisahan
ni Bukhary at Muslim.
Siya’y hindi gumagawa (ng ibang) mga gawain sa harap ng kanyang mga kasamahan
sa pangambang maging pabigat ito sa kanyang Ummabh. Sinabi ni Aisha radiyallahu

anha patungkol sa dalawang Rakaat pagkatapos ng Asr:

“Siya’y nagdarasal nito, ngunit hindi niya ito sinasagawa sa masjid dahil sa pangambang
maging pabigat sa kanyang Ummah, at kanyang (laging)ninanais na gawing magaan sa
kanila(ang mga kautusan)”. Inulat ni Bukhary.

At kanyang pinipili para sa kanyang sarili at kanyang Ummah ang siyang madali

at magaan na hindi naman malapit sa kasalanan. Sinabi ni Aisha radiyallahu anha:

“Hindi pinapili ang Propeta ng Allah (%) sa dalawang bagay maliban na lamang na kanyang
kinuha ang pinakamadali sa kanilang dalawa hangga’t ito’y hindi kasalanan. At kapag ito
nama’y kasalanan, siya na ang pinakamalayong tao mula rito”. Pinagkaisahan ni Bukhary
at Muslim.

Ang Islam ay binubuklod ang mga tao at pinapamahal sa kanila ang pagpasok
dito dahil dito ang kanilang kasiyahan sa Mundo ang kabilang-buhay. At ang Allah
ay ginawa Niyang isa sa pinagbibigyan ng Zakat ang mga taong malalapit ang puso

sa Islam: Sinabi ng Allah:

At ang Propeta # ay binibigyan sila mula sa Fai(nakuhang kayaman mula sa mga
walang pananampalataya ng walang nangyaring labanan) katulad ng pagbigay ng
sinumang hindi natatakot sa kahirapan at binibigyan niya rin ang mga Muslim na
siyang nagpapatatag sa kanila sa Relihiyon.

At natakot ang Propeta # para sa kanyang Ummah mula sa bagay na
magpapalayo sa kanila sa Islam. Kaya’'t hindi niya inulit ang pagtayo ng Ka’ba mula

sa mga pundasyon ni Ibrahim pagkatapos na masakop ang Makkah at kanyang sinabi:
(ade 3a2e) «; )l.e 55 A By,

“Sa pangamba na mailalayo ang kanilang mga puso(sa Islam)”



At pinalamutian ng Allah ang Mundo at Kanya itong hinanda at ginawang tulay
para sa kabilang-buhay, at tunay na nangamba ang Propeta ¥ para sa kanyang
Ummabh na sila’y matukso ng Mundo (palayo) mula sa tunay na paghahanda sa buhay

pagkatapos nito. Sinabi niya #:

“Ang higit na pinangangambahan ko sa inyo ay ang ilalabas ng Allah para sa inyo
mula sa barakat ng lupain”. Kanilang sinabi: “Ano ang barakat ng lupain?”. Kanyang
sinabi: “Ang palamuti ng Mundo”. Pinagkaisahan ni Bhukary at Muslim.

At natakot ang Propeta # para sa kanyang Ummah na silay mag-unahan sa

Mundo higit pa sa kanyang takot para sa kanila mula sa kahirapan. Kanyang sinabi:

“Sumpa man sa Allah, hindi ang kahirapan ang siyang kinakatakutan ko para sa
inyo, ngunit ako’y natatakot na bubuksan sa inyo ang (kayamanan ng) Mundo
katulad ng pagbukas nito sa mga nauna sa inyo kaya’t kayo’y mag-unahan dito
katulad ng pag-unahan nila dito, at kaya’t kayo’y pinsalain nito katulad ng
pagpinsala sa kanila”. Napagkaisahan ni Bhukary at Muslim.

At ang buhay sa Mundo ay lugar ng pagsubok at tukso. Susubukin dito ang lahat
ng Alipin ng iba’t-ibang uri ng fitnah (pagsubok). Sinabi ng Propeta * :

‘(rl«»‘ o\j_)) ((4\.5})9 ;\.3;9 mg_’;@?jiﬁ\ 6[9 :'f«-é—“ :).p};f»

“Ipapakita ang mga fitna sa mga puso katulad ng banig (na pinagtatagpi) mula sa

sanga (nang isa-isahan)” Inulat ni Muslim. Sinabi ni Nawawi Rahimahullah:

“Ibig sabihin ay babalik at paulit-ulit ang isang fitnah pagkatapos ng iba”.



At isinalaysay sa atin ng Propeta ¥ na ang fitnah ay napakarami katulad ng
pagbagsak ng patak(ng ulan). Kabilang dito ay malalaki, at kabilang rin dito ay mga
fitnah na dadaluyong katulad ng alon sa dagat. At tunay na natakot ang Propeta %
para sa kanyang Ummah na mangyari sa kanila ito at sila’y maaapektuhan nito.
Kanyang sinabi:

“Tunay na kabilang sa aking kinakatakutan para sa inyo, ang mga mapanuksong
pagnanasa sa inyong mga tiyan at mga ari, at mga nakakaligaw na fitnah”. Inulat ni
Ahmad.

At ang Propeta % ay nagpapakupkop sa Allah mula rito sa kanyang Salah. Kanyang

sinasabi:
(ke ine) «oolally Gl i 20 Gl 3505y

“At ako ay nagpapakupkop sa Iyo mula sa fitnah ng buhay at kamatayan”.
Pinagkaisahan ni Bhukary at Muslim.
At kanyang inutusan ang kanyang mga kasamahan na magpakupkop sa Allah

mula rito. Sinabi ni Zayd bin Thabit radiyallahu anhu:

“Hinarap ng Propeta % ang kanyang mukha at kanyang sinabi: Magpakupkop kayo sa
Allah mula sa mga fitnah, ang nakalantad rito at ang nakakubli”. Kanilang sinabi:
“Nagpapakupkop kami sa Allah mula sa mga fitnah, ang nakalantad rito at nakakubli”. Inulat
ni Muslim.

At si Maseh Ad-Dajjal ay isang malaking nilikha, sinabi ni Tamim Ad-Dary
radiyallahu anhu nang siya ay kanyang nakita:

“Pinakamalaking tao na siyang nakita namin na pagkalikha”



At nalalapit nang ipahintulot sa kanya ang paglabas.
(o oly)) J (3 4 01 38 5 15)3»
“At kapag siya’y lalabas tatakas ang mga tao mula sa kanya sa mga kabundukan” Inulat ni
Muslim.
At ang fitnah ni Dajjal ay isang malaking fitnah, sinabi niya #:

“Walang fitnah, at hindi magkakaroon hanggang sa dumating na ang oras(paggunaw) na
siyang mas higit pa sa fitnah ni Dajjal, at walang Propeta maliban na siya’y nagbabala sa
kanyang Ummah mula sa kanya”. Inulat ni Ahmad.

Tunay na natakot ang Propeta ¥ para sa kanyang Ummah mula sa

kanya(Dajjal), kanyang sinabi:

“May iba pa ba maliban kay Dajjal ang siyang higit na pinapangambahan ko para
sa inyo! Kung siya ay lalabas habang ako ay nasa inyo, ako ang siyang makipagtalo
sa kanya para sa inyo. At kapag siya’y lalabas habang ako’y wala sa inyo, ang
(bawat) tao ang siyang makipagtalo para sa kanyang sarili, at ang Allah ang siyang
kahalili ko para sa bawat Muslim”. Inulat ni Muslim.
At ang mga Iskolar na maka-Diyos ang silang tagapagmana ng mga Propeta,
kanilang kinakatakutan ang kanilang Panginoon at kanilang tinuturo sa mga tao ang
kanilang Relihiyon. At tunay na ang Propeta # ay nangamba mula sa sinumang

pinapalamutian niya ang kahuwaran at kinukubli ang katotohanan. Sinabi niya %:
(el ols)) «Oolall 253 5le STEL TR TEAN
“Ang higit na nakakapangamba na siyang pinangangambahan ko para sa inyo; Ang

mga Imam na manliligaw”. Inulat ni Ahmad.



At ang pangamba ng Propeta # sa sinumang magliligaw sa Ummah ay higit pa
sa kanyang pangamba sa kanila mula kay Dajjal. Sinabi ni Abu Dhar radiyallahu

anhu: “ako ay naglalakad kasama ng Propeta ng Allah, at kanyang sinabi:

“Maliban kay Dajjal ay may higit akong pinapangambahan para sa aking Ummah”

kanyang inulit ng tatlong beses. Aking sinabi:

“O Propeta ng Allah! Ano ba ang siyang higit na pinangangambahan mo maliban kay Dajjal?
Kanyang sinabi: “Ang mga Imam na nagliligaw”. Inulat ni Ahmad.

At ang dila ang siyang pinakamapiligrong bahagi ng katawan at ang may
pinakamalakas na epekto. Tunay na nangamba ang Propeta # sa kanyang Ummah
mula sa kasamaan ng dila. Sinabi ni Sufyan bin Abdullah At-Thaqafy radiyallahu

anhu:

“O Propeta ng Allah! Sabihin mo sa akin ang isang bagay na pangkakapitan ko”. Kanyang
sinabi: “Sabihin mo: ang aking Panginoon ay ang Allah, at ika’y magpakatuwid”.
Aking sinabi: “O Propeta ng Allah! Ano ba ang ba ang higit na nakakapangamba na siyang
pinangangambahan mo para sa akin?”. Hinawakan niya ang kanyang sariling dila at
kanyang sinabi: “Ito”. Inulat ni Thirmizi.

At ang Propeta # ay nangangamba para sa kanyang Ummah na ipabilis ang
ang pagdating ng parusa sa kanila o sila’y biglain ng kaparusahan. Sinabi ni Aisha

radiyallahu anha:

4
&< <

s L W ot Ses 50 a3y BT (55 s L3 0 sz I g € A0 08

«ag>5 &3



“Ang Propeta % kapag ang kalangitan ay dumidilim, umiiba ang kanyang kulay(ng Propeta
), siya’y lalabas at papasok, haharap at tatalikod, at kapag umulan na siya nagiging masaya
na kaya’t ito’y nalalaman ko sa kanyang mukha”. Sinabi ni Aisha: “kaya’t siya’y aking

tinanong”. Kanyang sinabi:

“0O Aisha! Maaari na ito’y katulad ng sinabi ng nasyon ni Ad: (Kaya, nang ito ay
kanilang matanaw na [wari bang] isang ulap na papalapit sa kanilang mga lambak
[o lupain], sila ay nagsabi: “Ito ay isang ulap na maghahatid sa atin ng ulan.”
Nguni’t, ito ang anumang [parusangl inyong minamadali - isang hanging hatid nito
ay mahapding parusa). Inulat ni Muslim.

At katulad ng pangamba ng Propeta & sa atin mula sa kaparusahan sa Mundo,

siya rin ay nangamba para sa atin mula sa kaparusahan sa kabilang buhay. Sinabi ni

Abdullah bin Amr bin Al-As radiyallahu anhuma:

“Binasa ng Propeta # ang sinabi ng Allah patungkol kay Ibrahim: Aking Panginoon,
katotohanan, [nang dahil sa mga rebultong ito] kanilang nailigaw ang karamihan sa
tao. Datapwa’t sinuman ang sumunod sa akin, siya ay nabibilang sa akin. At
sinuman ang sumuway sa akin, katotohanan, Ikaw ay Mapagpatawad, Maawain. At

sinabi ni Isa alayhis-salam: Kung sila ay Iyong parurusahan — tunay nga na sila ay



Iyong mga alipin; nguni’t kung sila ay Iyong patatawarin, katotohanan na Ikaw,
[tanging Ikaw] ang Ganap na Makapangyarihan, Tigib ng Karunungan. Kaya't
kanyang itinaas ang kanyang dalawang kamay at kanyang sinabi: “O Allah, ang aking
Ummah, ang aking Ummah” at siya’y umiyak. Kaya’t sinabi ng Allah: “O Jibreel
pumunta ka kay Muhammad, at ang Panginoon mo ang Siyang higit na nakakaalam,
at tanungin mo siya kung ano ang nagpapaiyak sa iyo? Kaya't dumating sa kanya si
Jibreel alayhis-salam at siya’y kanyang tinanong at sinabi naman sa kanya ng Propeta
ng Allah (¥) ang kanyang sinabi, at siyang higit na nakakaalam, kaya’t sinabi ng
Allah: “O Jibreel, pumunta ka kay Muhammad at iyong sabihin: “Tunay na Amin
kang pasisiyahin patungkol sa iyong Ummah at hindi ka namin gagawing
malungkot”. Inulat ni Muslim.

At sa araw ng paghuhukom ay bibigyan siya ng karangalan ng Allah sa
pamamagitan ng Al-Maqgam Al-mahmud(Ang kapuri-puring katayuan) . Kaya't siya’y
pahihintulutan na makapag-shafaa’” mula sa Kanya, kaya’t hindi tatagal nang siya’y
magpatirapa sa harapan ng kanyang Panginoon, kaya’t bubuksan sa kanya ng Allah
ang mga papuri sa Kanya na siyang hindi niya nalalaman bago iyon. At pagkatapos

ay sasabihin sa kanya ng Kanyang Panginoon:

“O Muhammad, itaas mo ang iyong ulo at ika’y magsalita at diringgin sa iyo, at
ika’y humingi at ibibgay sa iyo, at ika’y mag-shafaa’ at ito’y tatanggapin sa iyo”.
Kaya’t kanyang sabihin: “O aking Panginoon, ang aking Ummah, ang aking Ummah”.
Pinagkaisahan ni Bhukary at Muslim.

At nang nilarawan ng Propeta # sa kanyang Ummah ang pangyayari sa
pagtawid sa Sirat sa kabilang buhay, at ang paghablot ng mga kalawit sa mga Alipin
at sila’y itatapon sa apoy ng impyerno, at sa dumatal na pangamba sa mga alipin,
pagkabalisa, at takot sa kanilang mga sarili sa oras na iyon; kanyang ipinahayag na sa
matinding kalagayan na iyon siya’y nangangamba sa kanyang Ummah, kanyang

sinabi:

“At ang inyong Propeta ay nakatayo sa sirat, kanyang sinasabi: aking Panginoon,

iligtas Mo (sila), iligtas Mo (sila)”. Inulat ni Muslim

Kaya’t ang Allah ay nagbabala sa paggawa ng lahat ng kasalanan, at Kanyang inutos

ang paglayo dito, sinabi Niya % :

Inyong iwaksi [at iwasan] ang anumang kasalanan, [maging ito ay] nakahayag o
nakatago. Katotohanan, yaong mga nagsumikap upang magtangkang gumawa ng
kasalanan ay babayaran para sa anumang kanilang lagi nang pinagtatangkaang
gawin.

At ang anumang pinangambahan ng Propeta # ay mas karapat-dapat na iwasan. At
kabilang sa ibinilin ng Propeta ¥ sa kanyang Ummah ay ang kumapit sa kanyang
gabay at ang pagkagat sa kanyang mga payo sa pamamagitan ng mga bagang. Sinabi

niya £ :

“Nararapat sa inyo ang panghawakan ang aking Sunnah, at Sunnah ng aking mga
nagabayang Khalifa, panghawakan ninyo ito, at kagatin ninyo ito sa pamamagitan

ng mga bagang”. Inulat ni Ahmad.

Hindi maging kumpleto ang biyaya maliban sa pananampalataya, sinabi ng Allah:

[¥ salall] € o3 KJZ é;f\j KZ;)’Q KT %

“Sa araw na ito ay Aking kinumpleto sa inyo ang inyong Relihiyon, at aking
ginawang ganap sa inyo ang Aking biyaya”
At lahat ng Muslim ay napag-utusang manalangin sa kanyang Panginoon na siya’y

bigyan ng gabay sa bawat Salah:
[V Aagill] f & ol Bl Bail 3

“Gabayan Mo kami sa matuwid na landas”

Kaya’t nararapat sa isang mananampalataya ang mangamba na mawala ang biyayang
ito 0 ang makulangan ito. Kaya’t panatilihin mo (ang paghawak) sa gabay ng Propeta
% at kanyang Sunnah, at layuan mo ang anumang bagay na binalaan ka niya mula
rito, at pangambahan mo ang anumang pinangambahan niya sa iyo upang ika'y
makaligtas sa kabilang buhay kapag mangamba na ang mga tao. Samakatuwid, ang
pagsunod sa Allah at sa Kanyang Sugo ay siyang dahilan ng kaligtasan, sinabi ng
Allah:

[N o & 0% d & SNT L A J AT T B ek ol p
“Silang mga nanampalataya at hindi nila hinaluan ang kanilang pananampalataya
ng pagtatambal, sila yaong mga napagkalooban ng kaligtasan at sila ang mga

nagabayan”

